1 თავი-სტრატეგიული მენეჯმენტის პრინციპი
სტრატეგია არის საქმიანობის მიმართულება გრძელვადიან პერიოდში. იგი სჭირდება ქვეყანას, ცალკეულ კომპანიებს, ოჯახს და ადამიანებსაც კი.                                                         	საგანი, რომელსაც ჩვენ ვსწავლობთ-სტრატეგიული მენეჯმენტი დაწერილია  ბიზნეს კომპანიებისთვის. კომპანიების სტრატეგია ეს არის გრძელვადიან პერიოდში კონკურენტუნარიანი მოქმედებების შემუშავება, ისეთი კომპლექსური ქმედებების გეგმის შედგენა, რომელთა განხორციელება უზრუნველყოფს კომპანიის წარმატებას ბაზარზე და გაამყარებს მათ პოზიციებს.                                                                                                           	სტრატეგიული მენეჯმენტის არსი და საგანი-ზოგადად მენეჯმენტი მართვას ნიშნავს. სტრატეგიული მენეჯმენტი კი სტრატეგიის მართვას, ანუ კომპანიის გრძელვადიან პერიოდის მოქმედებების მართვას. სწორედ ეს არის სტრატეგიული მენეჯმენტის შესწავლის საგანი. სტრატეგიული მენეჯმენტის არსი კი არის კომპანიის სტრატეგიის შემუშავება და შემდეგ მისი განხორციელების მართვა.                                                                          	პრაქტიკულად კომპანიაში ამ საქმეს ხელმძღვანელობს მართვის უმაღლესი დონე-გენერალური მენეჯერი, ტოპ მენეჯერებთან ერთად.                                                                                        	ბიზნესის მოდელი არის სტრატეგიის ეკონომიკიური შემადგენელი. მასში ნაჩვენებია კომპანიის საერთო შემოსავლები, დანახარჯები და მოგება, რომელიც მან მიიღო ან მიიღებს იმ სტრატეგიით, რომელსაც განახორციელებს ხანგრძლივვადიან პერიოდში. განსხვავებით სტრატეგიისგან, რომელიც ბაზარზე კომპანიის კონკურენტუნარიანობას უზრუნველყოფს. ბიზნესმოდელი მის ფინანსურ სიცოცხლისუნარიანობას უზრუნველყოფს.                                                                      	                                              	წარმატებული მენეჯმენტის ნიშნები:                                                                                                                              1.კარგად გააზრებული სტრატეგიული ხედვა;                                                                                                                                                 2.პირველხარისხოვანი სტრატეგიის შექმნა;                                                                                                                                      3.სტრატეგიის განხორციელება;                                                                                                                                               4.სტრატეგიის შემუშავების და განხორციელების ერთმანეთში შერწყმა ;                                                                                    	სტრატეგიული მენეჯმენტის პრინციპები:                                                                                                                      1.კომპანიის სტრატეგიული ხედვის და მისიის ფორმულირება;                                                                                                                                                                          2.მიზნების დასახვა;                                                                                                                                                    3.სტრატეგიის შემუშავება;                                                                                                                                                                                          4.სტრატეგიის ფორმირება;                                                                                                                                                                              5.სტრატეგიის შეფასება, მასში კორექტირების განხორციელება;                                                                                                                                   	კომპანიის სტრატეგიული ხედვა ეს არის პასუხი კითხვაზე საით მივდივართ. ანუ გრძელვადიანი პერიოდისთვის საზღვრის განსაზღვრას.                                                                                                                 	 კომპანიის მისია ეს არის ის რის განსახორციელებლადაც იგი შეიქმნა. ეს არ არის მოგება. იგი დგას მეორე ადგილას.  იგი არის საზოგადოებისთვუს მოტანილი სიკეთე. სხვადასხვა კომპანიაში კომპანიის მისია განსხვავებულია იმის მიხედვით თუ რას საქმიანობს ეს კომპანია. მისია ეფუძნება კომპანიის შესაძლებლობებს და პრაქტიკაში კომპანიები მას ამჟღავნებენ თავიანთი სარეკლამო სლოგანით.                                                               	სტრატეგიული მენეჯმენტის მეორე ამოცანა არის მიზნების დასახვა. მიზნები არის ორი სახის. სტრატეგიული და ფინანსური. სტრატეგიული მიზანი არის ბაზარზე კონკურენტუნარიანი პოზიციის გამყარება. ფინანსური კი ამ პოზიციით საკმარისი მოგების მიღება. 	                                                                                    	                                                      	მესამე ამოცანა არის უშუალოდ კომპანიის სტრატეგიის შემუშავება. კომპანიამ ისეთი სტრატეგია უნდა შეიმუშავოს, რომ დაგეგმილ ვადაში ორივე მიზანს მიაღწიოს.                                              	მეოთხე ამოცანა არის სტრატეგიის ფორმირება და რეალიზაცია. აქ იგულისხმება თეორიულად გათვლილი სტრატეგიის გარდაქმნა კონკრეტულ ღონისძიებად და შემდეგ მისი რეალიზაცია. 	                                                                                                                               	მეხუთე ამოცანა არის კომპანიის საქმიანობის შეფასება, ცვლილებების და კორექტირების შეტანა. ეს სამუშაო კომპანიაში ყოველთვის უნდა ჩატარდეს. ამ საშუალებით მოიძებნება ის შეცდომები, რომელიც კომპანიამ დაუშვა სტრატეგიის შედგენაში და მოხდება მათი გამოსწორება.                                                                                                             	კითხვები:                                                                                                                                                                                                    1.რას ეწოდება სტრატეგია? სტრატეგია არის საქმიანობის განვითარების მიმართულება გრძელვადიან პერიოდში.                                                                                                                                   2.რას ეწოდება სტრატეგიული მენეჯმენტი? სტრატეგიული მენეჯმენტი ეწოდება გრძელვადიან პერიოდში დაგეგმილ მოქმედებათა მართვას, ანუ სტრატეგიის მართვას.                       3.ჩამოთვალეთ წარმატებული მენეჯმენტის 5 ამოცანა?                                                                            კარგად გააზრებული სტრატეგიული ხედვა;                                                                                                                                                                          პირველხარისხოვანი სტრატეგია;                                                                                                                                                   სტრატეგიის გონივრული რეალიზაცია;                                                                                                                                                            სტრატეგიის შემუშავების და მისი განხორციელების ურთიერთშერწყმა;                                                                                                                   4.ჩამოთვალეთ სტრატეგიული მენეჯმენტის 5 ამოცანა.                                                                                                                             სტრატეგიული ხედვის და მისიის ფორმირება;                                                                                                                                                 მიზნების დასახვა;                                                                                                                                    სტრატეგიების შემუშავება;                                                                                                                                      სტრატეგიების ფორმირება და რეალიზაცია;                                                                                                                                                                                                                                                                     სტრატეგიის შეფასება და კორექტირების შეტანა;                                                                                                                                                          5.რას საზღვრავს სტრატეგიული ხედვა კომპანიაში?                                                                                                                                                                                                                          იგი საზღვრავს გრძელვადიან პერიოდში კომპანიის მომავალს, იმ მიზანს რომელსაც მან უნდა მიაღწიოს.                                                                                                                                                                    6.რა არის კომპანიის მისია? მისიაში ჩანს კომპანიის შესაძლებლობები და ის სიკეთე რაც საზოგდოებას მან უნდა მოუტანოს. მისიაში ასევე უნდა ჩანდეს კომპანიის უპირატესობა კონკურენტებთან შედარებით.                                                                                                                                                                                                 7.შეადარეთ კომპანიის სტრატეგიული და ფინანსური მიზნები?                                                                                                                                       სტრატეგიული მიზანი ეხება კომპანიის პოზიციას ბაზარზე, ფინანსური მიზანი კი დანახარჯების შემცირებას და მოგების გაზრდას. სტრატეგიული მიზანი გრძელვადიანი პერიოდის ბოლო წლისთვის იგეგმება, ხოლო ფინანსური ამ გრძელვადიანი პერიოდის ყველა წლისთვის ცალცალკე.                                                                                                                                                                                    8.რისი საშუალებაა სტრატეგია?                                                                                                                                                                   სტრატეგია არის კომპანიის მიზნებამდე მისვლის საშუალება. შემუშავებული სტრატეგია გადმოიცემა სტრატეგიულ გეგმაში.          


თავი 2 კომპანიის განვითარების მიმართულების არჩევანი         
პირველი ამოცანა-კომპანიის სტრატეგიული ხედვის და მისიის ფორმულირება. სტრატეგიული ხედვისა და მისიის ფორმულირებით კომპანია გამოხატავს თავისი საქმიანობის მომავალს და მისკენ მოძრაობის გეგმებს. იგი პასუხობს კითხვას ვინ ვართ ? რას ვსაქმიანობთ? საით მივემართებით? გრძელვადიან პერიოდისთვის კარგად დასაბუთებული სტრატეგიული ხედვის გარეშე კომპანია ვერ მიაღწევს  ლიდერ პოზიციას ბაზარზე. სტრატეგიული ხედვის ჩამოყალიბება გულისხმობს მისი სამი კომპონენტის განსაზღვრას.                                                                                                                                                 1.კომპანიის მისია;                                                                                                                                                                           2.კომპანიის გრძელვადიანი კურსი;                                                                                                                                                                           3.ხედვის სიცხადე ანუ ნათელი ფორმულირება;                                                                                                                                                                                                                         	კომპანიის მისიაში უნდა ჩანდეს თუ რას წარმოადგენს იგი, რატომ შეიქმნა, რა არის მისი დანიშნულება, ვინ არიან მისი მომხმარებლები და ა. შ. მისიამ უნდა განასხვაოს ერთი კომპანია მეორესგან. კომპანია მომხმარებლისთვის მოსაწონი სწორედ ამ კრიტერიუმებით უნდა გახდეს. მისიაში მოგების დასახელება შეცდომაა.                                           	კომპანიის გრძელვადიანი კურსი. როგორც წესი მისიის განსაზღვრა კომპანიის სტრატეგიის საწყისი წერტილია. ეს უკანასკნელი ეყრდნობა 3 ფაქტორს:                                                     1. რა უნდა აწარმოოს კომპანიამ?                                                                                                      2.ვისთვის უნდა აწარმოოს?                                                                                                                                                                                3.როგორ და რომელი ტექნოლოგიებით უნდა მოხდეს პროდუქციის წარმოება?                                                            	ხედვის სიცხადე ანუ ნათელი ფორმულირება. კომპანიის სტრატეგიული ხედვა პერსონალისთვის და მომხმარებლისთვის გასაგებად უნდა იყოს ჩამოყალიბებული. იგი უბრალოდ და მარტივად უნდა გადმოიცეს. თუ მასში ცვლილებები შედის მისი მიზეზებიც უნდა ეცნობოს დაინტერესებულ მხარეს. ამის გარეშე დაინტერესებული მხარეეები მხარს არ დაუჭერენ კომპანიის ადმინისტრაციას.                                                                                                            	მეორე ამოცანა მიზნების დასახვაა. სტრატეგიაში ისაზღვრება ორი სახის მიზანი ესენია: სტრატეგიული და ფინანსური მიზნები.                                                                           	სტრატეგიული მიზანი შედარებით ხანგრძლივვადიან პერიოდზე არის გათვლილი და მათ მიეკუთვნება: ახალ ბაზარზე გასვლა, ბაზარზე წილის გაზრდა, პროდუქციის ხარისხის ამაღლება, სუსტი მხარეების ცვლილება და ა. შ. ფინანსური მიზნები შედარებით მოკლევადიანი პერიოდისთვის იგეგმება. მათ მიეკუთვნება: დანახარჯების შემცირება, მოგების ზრდა, მაღალი დივიდენდები და ა.შ.  რომელი არის უფრო პრიორიტეტული ამას ვერ გავიგებთ რადგან ორივე საჭიროა.                                        	კომპანიის მიზნების განსაზღვრის კრიტერიუმებია: მიღწევადობა, კონკრეტულობა, გაზომვადობა, თავსებადობა, სიცხადე.                                                                   	კომპანიაში მიზნები ისაზღვრება ცენტრალიზებულად და დეცენტრალიზებულად. ცენტრალიზებული მიდგომის დროს მიზნებს განსაზღვრავს კომპანიის უმაღლესი ხელძღვანელობა. დეცენტრალიზებული მიდგომის დროს მართვის საშუალო და ქვედა დონეები თვითონ საზღვრავენ თავის მიზნებს მართვის მაღალ დონეზე განსაზღვრული მიზნებიდან გამომდინარე.                                   	                                 	მიზნების შემუშავება 4 ფაზად მიმდინარეობს:                                                                                                         პირველი ფაზა- იმ გარემოს ანალიზი რომელი გარემოსთვისაც ვგეგმავთ მიზნებს;                                 მეორე ფაზა-მიზნების განსაზღვრა მთლიანად კომპანიისთვის;                                                                                                                            მესამე ფასა-მიზნების განსაზღვრა კომპანიის ქვედა ნაყოფებისთვის;                                               მეოთხე ფაზა-ინდივიდუალური მიზნების განსაზღვრა; (ცალკეული შემსრულებლების მიზნები)                                                                                                                                                              	ვადის მიხედვით მიზნები იყოფა შემდეგნაირად:                                                                                                 სტრატეგიული განზრახვა; (ხანგრძლივვადიანი)                                                                                       გრძელ ვადიანი მიზანი; (3-5 წელი)                                                                                                                                                              საშუალო ვადიანი მიზანი; (1-3 წელი)                                                                                                                                                                                            ოპერაციული (მოკლევადიანი) მიზანი; (1 წლამდე)                                                                                                   	სტრატეგიული განზრახვა ასოცირდება ხედვასთან. მისთვის დროის ლიმიტირება რთულია.                                                                                                                                              	მესამე ამოცანა- სტრატეგიების შემუშავება. სტრატეგია ეს არის მოქმედებების ერთობლიობა კომპანიის მიზნების მისაღწევად გრძელვადიან პერიოდში. ერთპროფილიან კომპანიაში 3 სახის სტრატეგია მუშავდება.                                                                        1.მთლიანი კომპანიის ბიზნეს სტრატეგია;                                                                                           2.ფუნქციური განვითარების სტრატეგიები;(მაგ:კადრების და მარკეტოლოგების განყოფ.)                                             3.ოპერაციული ერთეულების სტრატეგია; (საამგქროები ბრიგადები და ა.შ)                                                               	მრავალპროფილურ კომპანიებს ამ სტრატეგიების გარდა ემატება კიდე ერთი შემაჯამებელი სტრატეგია და მას კორპორაციული სტრატეგია ეწოდება.                                                                                                        	სტრატეგია შეიძლება 4 მიდგომით შემუშავდეს:                                                            1.მთავარი არქიტექტორის მიდგომა; (ამ შემთხვევაში კომპანიის მესაკუთრე ან გენერალური მენეჯერი ხელმძღვანელობს სტრატეგიის შემმუშავებელ გუნდს)                                                     2.ვალდებულებათა დელეგირების მიდგომა; (ამ შემთხვევაში სტრატეგიაზე პასუხისმგებელი მენეჯერი ვალდებულებების ნაწილს შესასრულებლად გადასცემს მისდამი დაქვემდებარებულ კომპეტენტურ პირს.                                                                                                                                                    3.ერთობლივი მიდგომა; (ეს   არის წინა ორი მიდგომის ნარევი)                                                                                                                                                              4.ინიციატივური მიდგომა; (სტრატეგიის შემუშავების უფლება ეძლევათ ცალკეულ ნიჭიერ ადამიანებს)                                                                                                                                           	სტრატეგიის ფორმირებაზე მოქმედი ფაქტორები: კომპანიის სტრატეგიაზე მრავალი ფაქტორი ახდენს ზეგავლენას. ამიტომ ვიდრე მენეჯერი დაიწყებს სტრატეგიის შემუშავებას, მან წინასწარ უნდა შეაფასოს კომპანიის შიდა და გარე ფაქტორები.                   შიდა ფაქტორები მოიცავს: კომპანიის ძლიერ და სუსტ მხარეებს;                                                                                                       კომპანიის რესურსები და კონკურენტული შესაძლებლობები;                                                                                                       ტოპ-მენეჯერების ეთიკური პრინციპები და პირადი ამბიციები;                                                                                                                                                                                                       კორპორატიული კულტურა;    									                                                        	კომპანიის გარე გარემოს ფაქტორების რიცხვშია: ეკონომიკური, სოციალური, პოლიტიკური და იურიდიული ფაქტორები;                                                                                                                                                   კონკურენციის პირობები, დარგის საერთო მიმზიდველობა;                                                                                                                                                შესაძლებლობები და საფრთხეები;                                                                                                                                                                             	წარმატებული სტრატეგიის კრიტერიუმები: წარმატების სტრატეგიას უზღუნველყოფს 3 კრიტერიუმი:                                                                                                                                                          1.სტრატეგიის შესაბამისობა შიდა და გარე გარემოსთან;                                                                                                                                                                       2.სტრატეგია უზრუნველყოფს კომპანიის სტაბილურ კონკურენტულ უპირატესობას ბაზარზე;                                                                                                                                                                                                                              3.სტრატეგია ეფექტიანობა; თუ აკმაყოფილებს ორივე მიზანს ფინანსურს და სტრატეგიულს;                                                                                                                                                                     კითხვები:                                                                                                                                                                   1.განმარტეთ კომპანიის სტრატეგიული ხედვა მისია და განასხვავეთ ისინი ერთმანეთისკან?                                                                                                                                                                                                           სტრატეგიული ხედვა არის კომპანიის მომავლის განჭვრეტა გრძელვადიან პერიოდში, მისია კი არის ის რისთვისაც შეიქმნა კომპანია.                                                                             2.კომპანიის ხედვა რომელი 3 კომპონენტის განსაზღვრით ყალიბდება? მისია, გრძელვადიანი კურსი, ხედვის სიცხადე. მისია არის ის რისთვისაც შეიქმნა კომპანია. გრძელვადიანი კურსი არის პერიოდის ხანგრძლივობა, რომლისთვისაც კომპანია გეგმავს რა აწარმოოს, ვისთვის აწარმოოს და როგორ აწარმოოს. ხედვის სიცხადე კი იმას ნიშნავს, რომ მას უნდა იცნობდეს კომპანიის მთელი კოლექტივი და მხარს უჭერდეს მის შესრულებას.                                                                                                                                              3.რომელ 3 კითვას უნდა უპასუხოს გრძელვადიანმა კურსმა? რა ვაწარმოო ვისთვის და როგორ;                                                                                                                                                                                              4.კომპანიის სტრატეგიაში რომელი ორი მიზანი ცხადდება? სტრატეგიაში ცხადდება სტრატეგიული და ფინანსური მიზნები. სტრატეგიული მიზანი გამოიხატება ბაზარზე კომპანიის პოზიციის დაკავებაში, ფინანსური კი დანახარჯების შემცირებასა და მოგების გაზრდაზე.                                                                                                                                            5.რომელი მიზანია კომპანიაში პირველადი სტრატეგიული თუ ფინანსური?  ისინი თანახვედრით სრულდება და ამიტომ ორივე მნიშვნელოვანია.                                                                                                                                                                                  6.ჩამოთვალეთ კომპანიის მიზნების განსაზღვრის კრიტერიუმები?                                                                                                                                                                    მიღწევადობა, კონკრეტულობა, გაზომვადობა, თავსებადობა და სიცხადე.                                                                                                                                         7.განასხვავეთ სტრატეგიული განზრახვა გრძელვადიან, საშუალოვადიან და მოკლევადიან მიზნებისგან?                                                                                                                                                სტრატეგიული განსაზღვრა არის ხანგრძლივ ვადიანი                                                   გრძელვადიანი მიზანი 3-5 წელი                                                                                                                                                                               საშუალო ვადიანი მიზანი 1-3 წელი                                                                                                                                                                         მოკლევადიანი მიზანი 1 წლამდე                                                                                                                                                                                                                                       8.შეადარეთ ერთმანეათს კორპორატიული და ბიზნეს სტრატეგია                                                                                                                                                                                                                                    კორპორატიულ სტრატეგიას ადგენენ მრავალპროფილიანი საწარმოები. ბიზნესტრატეგიას ადგენენ ერთ პროფილიანი კომპანიები.                                                                                                                                        9. ჩამოთვალეთ და აგვიხსენით სტრატეგიის შემუშავების მიდგომები, რომელია მათ შორის თქვენთვის უფრო მისაღები?                                                                                                                                                                                           მთავარი არქიტექტორის მიდგომა, ვალდებულებათა დელეგირების მიდგომა, ერთობლივი მიდგომა.                                                                                                                                                                                        10.ჩამოთვალეთ წარმატებული სტრატეგიის კრიტერიუმები                                                          სტრატეგიის შესაბამისობა შიდა და გარე გარემოსთან;  სტრატეგია უზრუნველყოფს კომპანიის სტაბილურ კონკურენტულ უპირატესობას ბაზარზე;    სტრატეგია ეფექტიანია ფინანსურადაც.                      

